
R E PU B L I K A  E  S H Q I P Ë R IS Ë

KËSHILLI  BASHKIAK

V E N D I M 

    Nr.97, datë 26.07.2018

PËR MIRATIMIN E PLANIT  LOKAL SOCIAL NË BASHKINË TIRANË (2018-2020)
Në mbështetje të nenit 3, nenit 8, nenit 9, shkronja (a), nenit 24 të ligjit nr. 139, datë 17.12.2015 “Për vetëqeverisjen vendore”; ligjit nr. 121/2016, “Për ndihmën dhe shërbimet shoqërore” (i ndryshuar), ligjit nr. 18/2017 “Për të drejtat dhe mbrojtjen e fëmijës”, ligjit nr. 93/2014 “Për përfshirjen dhe aksesueshmërinë e personave me aftësi të kufizuara”,  Vendimit të Këshillit të Ministrave nr. 425, datë 27.6.2012, “Për përcaktimin e kritereve dhe të dokumentacionit të nevojshëm për pranimin e personave në institucionet rezidenciale, publike dhe jopublike, të përkujdesjes shoqërore” (i ndryshuar), Vendimin e Këshillit të Ministrave nr. 353, datë 12.06.2018 “Për rregullat e funksionimit të grupit teknik ndersektorial për mbrojtjen e fëmijëve, pranë bashkive dhe njësive administrative”, Udhëzimin nr. 10, datë 25.2.2015 “Për mënyrat, format e bashkëpunimit dhe procedurat e ndërhyrjes në ndihmë të fëmijëve në rrezik për institucionet dhe strukturat kryesore përgjegjëse për mbrojtjen e fëmijës”, Vendimit të Këshillit të Ministrave nr. 111, datë 23.2.2018 “Për krijimin dhe funksionimin e fondit social”, “Strategjinë ndërsektoriale për decentralizimin dhe qeverisjen vendore (2015 – 2020)” dhe në “Strategjinë kombëtare të personave me aftësi të kufizuara”, me propozim të Kryetarit të Bashkisë, Këshilli Bashkiak i Tiranës,
V E N D O S I:
1. Të miratojë Planin Lokal Social në Bashkinë Tiranë 2018-2020, sipas tekstit bashkëlidhur këtij vendimi.

2. Efektet financiare të Planit të Veprimit janë të përfshira tek aktivitetet që do të zhvillohen nga drejtoritë përkatëse, të parashikuara sipas buxhetit afatmesëm 2018-2020, miratuar me Vendim të Këshillit Bashkiak nr. 132, datë 21.12.2017.

3. Për zbatimin e këtij vendimi ngarkohen Drejtoria e Përgjithshme e  Shërbimeve Sociale, Drejtoria e Përgjithshme e Planifikimit dhe Zhvillimit të Territorit dhe Drejtoria e Përgjithshme e Menaxhimit Financiar.

4. Ky vendim hyn në fuqi sipas përcaktimeve të pikës 6 të nenit 55 të ligjit nr. 139/2015, datë 17.12.2015 “Për vetëqeverisjen vendore” dhe pas konfirmimit ligjor nga Institucioni i Prefektit të Qarkut, Tiranë.
K R Y E T A R
ALDRIN DALIPI
